
ᐊᒥᓱᓂᒃ ᖁᕕᐊᓲᑎᖃᖅᐸᒃᑐᒍᑦ 
ᓄᓇᕗᒻᒥ! 

ᐃᓚᖏᑦ ᖁᕕᐊᓲᑕᐅᓲᑦ ᐃᓄᖕᓄᑦ 
ᓄᓇᕗᒻᒥᐅᓄᓪᓗ ᐱᒻᒪᕆᐅᔪᑦ. ᐃᓚᖏᑦ 
ᖁᕕᐊᓲᑎᒋᔭᐅᓲᑦ ᐊᓯᑦᑎᓐᓄᑦᑕᐅᖅ 
ᐱᖅᑯᓯᖃᖃᑎᒋᙱᑕᑦᑎᓐᓄᑦ 
ᐊᑐᖅᑕᐅᕙᖕᒥᔪᑦ ᓄᓇᓕᖕᓂᑦ.

ᑕᒡᕙ ᐃᓚᖏᑦ ᓄᓇᕗᒻᒥ ᓄᓇᓕᖕᓂ 
ᖁᕕᐊᓲᑕᐅᕙᒃᑐᑦ.

ᖁᕕᐊᓱᒡᕕᒃ  
ᐊᕐᕌᒍᓗ ᓄᑖᖅ
ᓄᓇᕗᒻᒥ, ᖁᕕᐊᓱᒡᕕᒃ ᐊᕐᕌᒍᓗ ᓄᑖᖅ 
ᓄᓇᖅᑲᑎᒌᓕᒫᓄᑦ ᑲᑎᒍᑎᒋᔭᐅᕙᑦᑐᖅ!

ᐊᒥᓱᑦ ᓄᓇᕗᒻᒥ ᓄᓇᓖᑦ ᖁᕕᐊᓱᒡᕕᖕᒥ 
ᐱᙳᐊᖅᑎᑦᑎᕙᒃᐳᑦ. ᐃᓚᖏᑦ 
ᐱᖖᒍᐊᖅᑕᐅᓲᑦ ᖃᓪᓗᓈᑦ ᓄᓇᖕᒐᓂᑦ, 
ᓲᕐᓗ ᓂᓪᓕᐊᔪᖅ ᓄᖅᑲᕌᖕᒐᑦ 
ᐃᖕᒋᖅᑳᖃᑦᑕᐅᑎᓂᖅ. ᐊᓯᖏᑦ  
ᐃᓄᐃᑦ ᐱᙳᐊᕈᓯᕆᓪᓗᓂᒋᑦ. 
ᐱᙳᐊᖅᑎᑦᑎᕙᒃᑐᑦ ᖁᕕᐊᓱᒡᕕᐅᓪᓗ 
ᐊᕐᕌᒍᓗ ᓄᑖᖅ ᐊᑯᓐᓂᖓᓂ.

ᑕᑯᖅᑯᑎᔭᒃᓴᖅ: ᐃᒡᓗᓕᒃ

ᐊᕐᕌᒍ ᓄᑖᖖᒍᕐᓂᐊᓕᖅᑎᓪᓗᒍ, ᐃᓄᐃᑦ 
ᓯᒡᔭᒥ ᑲᑎᑉᐸᒃᑐᑦ ᖁᖖᒋᐊᕆᐊᖅᖢᑎᒃ 
ᖄᖅᑎᑕᐅᖃᑦᑕᕐᓂᐊᖅᑐᓂᒃ. 
ᐃᖕᒋᕐᕋᔪᓂᒡᓗ ᑕᑯᓐᓇᕆᐊᖅᑐᑎᑦ. 
ᑭᓯᐊᓂ ᐃᖏᕐᕋᔪᓂᒃ ᑕᑯᓐᓇᖅᑎᑦᑎᓂᖅ 
ᓄᓇᒃᑰᕈᑎᓂᒃ ᐱᐅᓴᖅᓯᒪᔪᓂᒃ ᐱᙱᓚᖅ. 
ᐃᖏᕐᕋᔪᓂᒃ ᑕᑯᓐᓇᖅᑎᑦᑎᓂᖅ 
ᖃᒧᑕᐅᔭᕐᓂᖔᖅ!

ᑭᖑᓂᐊᒍᑦ ᐃᓄᓕᒫᑦ ᐱᙳᐊᕐᕕᓕᐊᖅᐳᑦ 
ᑐᓴᕋᕐᓈᕐᓂᐊᕋᒥᒃ ᒧᒥᕐᓗᑎᒡᓗ.

ᓯᕿᓂᐅᑉ ᐅᑎᕐᓂᖕᒐ
ᓯᕿᓂᐅᑉ ᐅᑎᕐᓂᖓ ᖁᕕᐊᓲᑕᐅᕙᒃᐳᖅ 
ᓄᓇᕗᒻᒥ. 

ᐅᑭᐅᒃᑯᑦ ᓄᓇᕗᒻᒥ, ᐊᒥᓱᑦ ᓄᓇᓖᑦ 
ᓯᕿᓂᑭᑦᑐᒻᒪᕆᐅᕙᖕᒪᑕ. ᐃᓚᖏᓐᓂ, 
ᓯᕿᓐᓂᖃᑦᑕᖕᒋᑦᑐᖅ ᑕᖅᑭᒐᓴᖕᓄᑦ!

ᓯᕿᓂᐅᑉ ᐅᑎᕐᓂᖓ ᖁᕕᐊᓲᑕᐅᕙᒃᐳᖅ 
ᐅᐱᕐᖓᓛᓕᕐᓂᖓᓄ ᐊᑯᓂᐊᓗᒃ ᑖᖅᑐᒥ 
ᐅᑭᐅᖅᓯᐅᓚᐅᖅᑎᓪᓗᒋᑦ.

ᑕᑯᖅᑯᑎᔭᒃᓴᖅ: ᖁᕐᓗᖅᑐᖅ

ᖁᕐᓗᖅᑐᕐᒥ, ᐱᓇᓱᐊᕈᓯᓕᒫᖅ 
ᖁᕕᐊᓲᑎᖃᖅᐸᒃᑐᑦ ᑕᐃᔭᐅᔪᒥᒃ  
ᓇᑦᑎᖅ ᖁᕕᐊᓲᑎᖃᕐᓂᖅ ᑐᙵᓱᒃᑎᓪᓗᒍ 
ᓯᕿᓂᖅ ᐅᐱᕐᖓᖅᑐᕐᓗ. 

ᓇᑦᑎᖅ ᖁᕕᐊᓲᑎᖃᕐᓂᕐᒥ ᐊᔾᔨᒌᙱᑦᑐᓂᒃ 
ᐱᙳᐊᖅᐸᒃᑐᑦ, ᓲᕐᓗ ᖃᒧᑕᐅᔭᒃᑯᑦ 
ᓱᒃᑲᓂᑭᓴᐅᑎᓂᖅ, ᓇᑦᑎᕋᓱᖕᓂᖅ, 
ᐱᙳᐊᕐᓂᖅ, ᓵᓚᖃᕋᓱᐊᕐᓂᕐᓗ. 
ᐱᓇᓱᐊᕈᓯᓕᒫᖅ ᖃᓄᐃᓕᐅᕈᓘᔭᖃᑦᑕᖅᑐᑦ  
ᓲᕐᓗ ᓂᔾᔭᐅᓯᔭᖅᖢᑎᒃ 
ᑕᑯᓐᓇᒐᒃᓴᖃᖅᑎᑦᑎᓪᓗᑎᒡᓗ.

ᒪᑭᕝᕕᐊ 

ᐅᐱᕐᖔᒃᑯᑦ ᓄᓇᕗᒻᒦᓪᓗᓂ 
ᖁᕕᐊᓇᖅᑐᒻᒪᕆᐊᓗᒃ! ᓈᒻᒪᑦᑎᐊᖅᑐᖅ 
ᐊᖑᓇᓱᖕᓂᕐᒧᑦ, ᐃᖃᓗᒐᓱᖕᓂᕐᒧᑦ, 
ᐊᓃᖃᑦᑕᕐᓂᕐᒧᓪᓗ.

ᒪᑭᕝᕕᐊᖅᓯᐅᖅᐸᒃᑐᑦ ᐱᓇᓱᐊᕈᓯᐅᑉ 
ᓄᕐᖑᐊᓂ ᐅᐱᕐᖓᒃᓵᑉ ᐱᒋᐊᕐᓂᖓᓂ. 
ᓄᓇᕗᒻᒥᐅᓂ ᓄᓇᖅᑲᑎᒌᑦ ᑲᑎᓲᖕᒍᕗᑦ 
ᖁᕕᐊᓱᖃᑎᒌᓐᓂᐊᕋᒥᒃ.

12



13



14



ᑕᑯᖅᑯᑎᔭᒃᓴᖅ: ᑲᖏᖅᖠᓂᖅ

ᑲᖏᖅᖠᓂᕐᒥ, ᒪᑭᕝᕕᐊᖅᓯᐅᖅᐸᒃᑐᑦ 
ᑲᑎᖃᑦᑕᖅᖢᑎᒃ, ᑐᒃᓯᐊᖃᑎᒌᒃᖢᑎᒃ, 
ᐃᓚᒌᓪᓗ ᐱᙳᐊᕈᓘᔭᖅᐸᒃᖢᑎᒃ.

ᖃᑦᑎᕆᔨᖕᒋᑦ ᒪᑭᕝᕕᐊᓂ 
ᒪᓐᓂᒃᓯᐅᖅᑎᑦᑎᕙᒃᑐᑦ. 
ᐃᑯᐊᓛᖅᑎᑦᑎᕙᒃᖢᑎᒡᓗ ᐆᓇᖅᑐᒥᒃ 
ᑯᑯᑐᕐᓂᐊᕋᒥᒃ ᐅᓲᔭᓂᒡᓗ 
ᐆᑦᑎᔪᓐᓇᕐᓗᑎᒃ. 

15



ᓄᓇᕗᑦ ᐅᓪᓗᖓ
ᓄᓇᕗᑦ ᐅᓪᓗᖓᓐᓂ, ᓄᓇᕗᒻᒥᐅᑦ 
ᖁᕕᐅᓲᑎᖃᖅᐸᒃᑐᑦ ᓄᓇᕗᑦ 
ᓄᓇᕗᖖᒍᓚᐅᕐᓂᖕᒐᓂ. 

ᓄᓇᕗᑦ ᐅᓪᓗᖓ ᖁᕕᐊᓲᑎᒋᔭᐅᕙᒃᑐᖅ 
ᔪᓚᐃ 9-ᒥ. ᐊᐅᔭᖅ ᕿᑎᖅᐸᓪᓗᐊᖅᑎᓪᓗᒍ. 
ᓄᓇᓕᓕᒫᑲᓴᒃ ᖃᐅᒪᖃᑦᑕᓕᖅᑎᓪᓗᒍ 
ᐃᑲᕐᕋᓄᑦ 24!

ᑕᑯᖅᑯᑎᔭᒃᓴᖅ: ᐃᖃᓗᐃᑦ

ᐃᖃᓗᖕᓂ, ᐊᖅᑯᑎ ᐃᓚᖕᒐ ᒪᑐᓯᒪᕙᒃᑐᖅ 
ᓄᓇᒃᑰᕈᑎᓄᑦ ᓄᓇᕗᑦ ᐅᓪᓗᖕᒐᓂ. 
ᐊᖅᑯᑎᖕᒐ ᐋᖅᑭᒃᓱᖅᓯᒪᕙᒻᒪ 
ᐱᖖᒍᐊᕐᕕᓄᑦ, ᓵᓚᒃᓴᕋᓱᒡᕕᓄᑦ, 
ᓂᕿᓄᑦ, ᐊᒻᒪᓗ ᑕᑯᕋᕐᓈᕐᕕᓄᑦ. 

ᓴᖅᑭᔮᖅᑎᑦᑎᕙᒃᑐᑦ, 
ᐃᓕᓐᓂᐊᖅᑎᑦᑎᕙᒃᑐᑦ ᐊᒻᒪᓗ 
ᐊᓐᓄᕌᓂᑦ ᓴᖅᑭᔮᖅᑎᑦᑎᕙᒃᑐᑎᑦ 
ᐊᔾᔨᐅᖕᒋᑦᑐᓂᑦ ᐱᐅᔪᐊᓘᓪᓗᑎᒃ 
ᓇᓗᓇᐃᖅᓯᔪᓂᑦ ᓄᓇᓕᑦᑎᓐᓂᑦ 
ᐃᓄᓐᓂᒡᓗ. 

ᓄᓇᕗᒻᒥ, ᐊᒥᓱᐊᓗᖕᓂᒃ 
ᖁᕕᐊᓲᑎᖃᕈᓐᓇᖅᑐᒍᑦ! 

ᐃᓚᖏᑦ ᖁᕕᐊᓲᑕᐅᕙᒃᑐᑦ ᐃᓄᖕᓄᑦ 
ᑐᕌᖓᔪᑦ, ᓲᕐᓗ ᓯᕿᓂᐅᑉ ᐅᑎᕐᓂᖓ. 
ᐃᓚᖏᑦ ᖁᕕᐊᓲᑕᐅᕙᒃᑐᑦ ᐅᕙᑦᑎᓐᓄᑦ 
ᑐᓂᔭᐅᓯᒪᔪᑦ, ᓲᕐᓗ ᒪᑭᕝᕕᐊ. 
ᖁᕕᐊᓲᑎᒋᔭᐅᔪᓕᒫᑦ ᓄᓇᖅᑲᑎᒌᓄᑦ 
ᖁᕕᐊᒋᔭᐅᕙᒃᑐᑦ.

ᑎᑎᕋᖅᑑᑉ ᒥᒃᓵᓄᑦ: 
ᐊᕕᐊᖅ ᔮᓐᔅᑕᓐ
ᐊᕕᐊᖅ ᔮᓐᔅᑕᓐ ᑎᑎᕋᖅᑎᐅᔪᖅ 
ᐃᓅᓪᓗᓂ ᐃᒡᓗᓕᖕᒥᐅᑕᒃᓴᔭᐅᓪᓗᓂ, 
ᓄᓇᕗᒻᒥ. ᓵᓚᖃᐅᓯᐊᖃᑦᑕᖅᓯᒪᔪᖅ 
ᐊᒥᓱᓂᒃ ᑎᑎᕋᖃᑦᑕᕐᓂᕐᒥᓄᑦ. 
ᓯᕗᓪᓕᖅᐹᖅ ᐅᖃᓕᒫᒐᓕᐊᖓ, 
ᑕᐃᒃᑯᐊ ᓯᓚᒃᑯᑦ ᐅᓪᓚᒃᐸᒃᑐᑦ , 
ᓵᓚᖃᕈᑎᒋᓚᐅᖅᑕᖓ ᓄᓇᖃᖅᑳᖅᓯᒪᔪᑦ 
ᓂᐱᖃᕐᓂᖕᒋᓐᓂ 2017-ᒥ. ᐊᕕᐊᖅ 
ᖁᕕᐊᒋᔭᖃᒻᒪᕆᒃᑐᖅ ᐅᖃᓕᒫᕆᐊᒃᓴᖅ, 
ᑎᑎᕋᕆᐊᒃᓴᖅ, ᐊᐅᓪᓚᖃᑦᑕᕆᐊᒃᓴᕐᓗ.

99
LevelLevel

• 16–32 pages
• Longer, more complex sentences
• Varied punctuation
• Dialogue is included in fiction texts 
• Supportive images, but more 
   information now coming from the text

• 16–32 pages
• Sentences and stories become 
   longer and more complex
• Varied punctuation
• Dialogue is included in fiction texts
• Readers rely more on the words 
   than the images to decode the text

The Nunavummi reading series is a Nunavut-developed 
levelled book series that supports literacy development 
while teaching readers about the people, traditions, 
and environment of the Canadian Arctic.

1111
LevelLevel

• 24–32 pages
• Sentences become complex and varied
• Varied punctuation
• Dialogue is included in fiction texts and 
   is necessary to understand the story
• Readers rely more on the words than 
   the images to decode the text

In Nunavut, there are a lot of things to  
celebrate! This book features celebrations  
that are important to communities across  
the North, such as the Return of the Sun  
and Nunavut Day.

ᓄᓇᕗᒻᒥ, ᐊᒥᓱᐊᓗᖕᓂᒃ ᖁᕕᐊᓲᑎᖃᕈᓐᓇᖅᑐᒍᑦ!
ᐅᓇ ᐅᖃᓕᒫᒐᖅ ᓇᓗᓇᐃᖅᓯᕗᖅ ᐱᒻᒪᕆᐅᔪᓂᒃ ᖁᕕᐊᓲᑎᓂᒃ ᓄᓇᓕᓐᓂᑦ 
ᐅᑭᐅᖅᑕᖅᑐᒥ, ᓲᕐᓗ ᓯᕿᓂᐅᑉ ᐅᑎᕐᓂᖕᒐᓂᒃ ᐊᒻᒪᓗ ᓄᓇᕗᑦ ᐅᓪᓗᖕᒐᓂᒃ.


